
Հիմնավորում

«Հայաստանի Հանրապետության կառավարության 2002 թվականի հունիսի 29-ի N867 որոշման մեջ փոփոխություններ կատարելու մասին», «Հայաստանի Հանրապետության կառավարության 2006 թվականի դեկտեմբերի 14-ի N1902-Ն որոշման մեջ փոփոխություններ կատարելու մասին» և «Հայաստանի Հանրապետության կառավարության 2009 թվականի հուլիսի 9-ի N808-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումների  նախագծերի վերաբերյալ

1.Անհրաժեշտությունը

ՀՀ կառավարության որոշումների նախագծերը մշակվել են նպատակ ունենալով կանոնակարգել լիցենզավորման ենթակա գործունեություն իրականացնելու դեպքում գործունեության իրականացման համապատասխան վայրում ՀԴՄ-ի գրանցված լինելու մասին հարկային մարմնի տրված տեղեկանքի ներկայացման պահանջը: Նախագծերով նախատեսվում է կրճատել լիցենզիա ստանալու համար հարկային մարմնից տեղեկանք ստանալու և այն լիազոր մարմին ներկայացնելու պահանջը: 
2. Ընթացիկ իրավիճակը և խնդիրները

Լիցենզավորման գործող կարգերով նախատեսվում է, որ լիցենզիա ստանալու համար իրավաբանական անձինք կամ անհատ ձեռնարկատերերը պարտավոր են լիցենզավորող մարմին ներկայացնել տեղեկանք տվյալ գործունեության իրականացման վայրում ՀԴՄ-ի գրանցված լինելու և(կամ) նախորդ օրացուցային տարում գործունեությունը 10 օրով կասեցված չլինելու մասին (ՀԴՄ-ների կիրառման կանոնների խախտման համար): Տեղեկանքը տրվում է հարկային մարմնի կողմից: Նպատակ ունենալով կրճատել հարկ վճարողների կողմից հարկային  մարմին դիմումների ներկայացման և դրա հետ կապված հարկային մարմնի կողմից տրվող փաստաթղթերի տրամադրման պահանջը առաջարկվում է փոփոխություն կատարել լիցենզավորման կարգերում: Փոփոխություններով առաջարկվում է սահմանել, որ
1) լիցենզիայի ստանալու համար կազմակերպությունները կամ անհատ ձեռնարկատերերը հարկային մարմնի կողմից տրված տեղեկանքի փոխարեն ներկայացնում են ՀԴՄ-ի գրանցման քարտի պատճենը: ՀԴՄ-ի գրանցման քարտը հարկ վճարողին տրամադրվում է հարկային մարմնում ՀԴՄ-ի գրանցման ժամանակ:

2) ՀԴՄ-ի գրանցման քարտի պատճենը լիցենզավորող մարմին  ներկայացվի այն դեպքում, եթե տվյալ գործունեության մասով «Հսկիչ-դրամարկղային մեքենաների կիրառման մասին» ՀՀ օրենքի համաձայն ՀԴՄ-ի կիրառումը պարտադիր է: ՀԴՄ-ի կիրառումը պարտադիր է, եթե մանրածախ առևտրի կամ բնակչությանը ծառայությունների մատուցման համար դրամական հաշվարկները կատարում են կանխիկ դրամով կամ պլաստիկ քարտերով,
3) լիցենզավորման կարգում ուժը կորցրած ճանաչել  ՀԴՄ-ների կիրառման կանոնների խախտման համար նախորդ օրացուցային տարում գործունեությունը 10 օրով կասեցված չլինելուն վերաբերվող դրույթների մասով տեղեկանքի ներկայացման պահանջը, հաշվի առնելով, «Հսկիչ-դրամարկղային մեքենաների կիրառման մասին» ՀՀ օրենքում 22.12.2010թ. ՀՕ-22-Ն օրենքով կատարված փոփոխությունները, որի համաձայն հարկ վճարողի դիմումի հիման վրա գործունեության կասեցումը կարող է փոխարինվել տուգանքի վճարումով:

3. Տվյալ բնագավառում իրականացվող քաղաքականությունը

Տվյալ բնագավառում իրականացվող քաղաքականության սկզբունքային փոփոխություն չի կատարվում:
4. Կարգավորման նպատակը և բնույթը
Որոշմամբ նախատեսվում է լիցենզավորող մարմին հարկային տեսչության կողմից տրամադրված տեղեկանքի ներկայացման փոխարեն ՀԴՄ-ի գրանցման քարտի պատճենի ներկայացումը, և կրճատել հարկային մարմնի կողմից տրամադրված` նախորդ օրացուցային տարում գործունեությունը 10 օրով կասեցված չլինելուն վերաբերյալ տեղեկանքի ներկայացումը:

5. Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
6. Ակնկալվող արդյունքը

[image: image1.wmf]ՀՀ կառավարության որոշման փոփոխմամբ ակնկալվում է կրճատել հարկ վճարողների կողմից հարկային մարմին ներկայացվող և հարկային մարմնի կողմից հարկ վճարողին տրամադրվող փաստաթղթերի քանակը:

� CONTROL ArGrDigsigCtrl \s ���








3_SIGNATURE_himnavorum_licenzavorman_karg_pop
3_SIGNATURE_himnavorum_licenzavorman_karg_pop
3_SIGNATURE_himnavorum_licenzavorman_karg_pop

[image: image2.wmf]_1366205577.unknown

